
Við viðarlundina úti 
í Grøv er sett upp ein 
plakat við myndum av 
nøkrum fuglum, sum 
regluliga eru at síggja 
úti í Grøv.

Av tí at fá trø eru 
í Føroyum, savnast 
nógvir fuglar ofta í 
teimum fáu viðarlund­
unum, vit hava.

Sostatt kunnu mong 
ymisk fuglasløg síggj­
ast í viðarlundunum, 
ið vanliga ikki síggjast 
aðrastaðni í Føroyum.

Orsaka av hesum 
hevur býargartnarin í 
Klaksvík, Hans Hjalti 
Skaale, leingi havt eitt 
ynski um, at gera eina 
plakat við nøkrum av 
fuglunum, ið kunnu 
síggjast úti í Grøv.

Í samstarvi við Sil­
as K. K. Olofson, sum 
er eldhugaður fugla­
maður og eisini hevur 
tikið allar fuglamynd­
irnar, er hendan plak­
atin vorðin veruleiki, 
og hon er nú sett upp 
úti í Grøv.

Tað grafiska arbeið­
ið hevur Armgarð Abs­
alonsen gjørt.

Á plakatini síggjast 
myndir av nøkrum 
fuglum, ið regluliga eru 
at síggja úti í Grøv. Eis­
ini ber til at síggja eitt 
yvirlit yvir tey fleiri 
enn 100 fuglasløgini, 
sum gjøgnum ár og 
dag eru skrásett í og 
kring viðarlundina.

Eirikur Lindenskov

Konsertin verður klokkan 
16:30 og hann spælir egnan 
spildurnýggjan tónleik, sum 
kemur út á fløguni, Frost­
felt síðst í oktober.

Frostfelt kallast solopro­
jektið hjá Líggjasi Olsen, 
sum er best kendur úr bólk­
inum Deja Vu, ið var virk­
in árini 2000-2007. Deja Vu 
gjørdust eitt nú vinnarar av 
GBOB (Global Battle Of The 
Bands) í 2006, og góvu fløg­
una A Place To Stand On út 
í 2005. Líggjas var sangari 
í bólkinum Diatribes árini 
1999-2001. Hann hevur eisini 

verið við á tveimum fløgum 
hjá Guðrið Hansdóttir. 

Frostfelt er eitt solopro­
jekt, og á hesi fyrstu EP'ini 
frá tangentleikaranum og 
sangaranum samstarvar 
hann við Sakaris Joensen, 
eisini kendur sum bert SAK­
ARIS. 

Sakaris hevur framleitt »I 
Have A Tv Set«, sum er heiti­
slagið, og úrslitið er eitt elek­
troniskt ljóð, har synthljóð 
og elektronisk beats stuðla 
uppundir melankolsku, tó 
popputu og fangandi melodi­
irnar. Akkustiskt klaver, eitt 
sindur av rhodes, røddir og 
so ein rúgva av synthum og 

elektroniskum programmer­
ingum sigst gera Frostfelt til 
eitt nokso serligt og hugtak­
andi útspæl.

Líggjas Olsen 
konsert í Tutli

Býráðsnevndir í Havn skipaðar av nýggjum

Fuglar 
úti í 
Grøv

fleiri enn 

100
fuglasløg

Tær stuðla stríðnum móti bróstkrabba

JAZZFESTIVALUR Sum part­
ur av »Tórshavnar Jazzfestival«, 
verður konsert við Líggjasi Ol­
sen í Tutl á Káta Horninum

Eirikur Lindenskov

Á býráðsfundi hóskvøldið 
vórðu nevndirnar í Tórs­
havnar býráð skipaðar av 
nýggjum, eftir at Bogi Andr­
easen fór úr Tjóðveldinum 
upp í Fólkaflokkin. Valbólk­
urin hjá andstøðuni hevur 
nú fimm umboð og meiri­
lutin átta. Tað ger nevndar­
býtið til 3-2 móti 4-1, sum tað 
var áðrenn Bogi Andreasen 
skifti flokk.

Fíggjarnevndin:
Heðin Mortensen
Jógvan Arge
Elin Lindenskov
Sjúrður Olsen
Bogi Andreasen

Her er broytingin tann, at 
Marin Katrina Frýdal úr 

Tjóðveldi er farin úr, meðan 
Bogi Andreasen úr Fólka­
flokkinum er komin inn.
-----
Sosiala nevnd:
Halla Samuelsen
Marin Katrina Frýdal
Levi Mørk
Vagnur Johannesen
Sjúrður Olsen 

Her er tann broyting, at 
Tjóðveldi missir ein, og 
at Sjúrður Olsen úr Fólk­
aflokkinum kemur inn í 
staðin.

Mentamálanevndin:
Jógvan Arge
Maria Hammer Olsen
Halla Samuelsen
Annfinn Brekkstein
Vagnur Johannesen

Her er broytingin tann, at 
Tjóðveldi missir ein, Jákup 
Símun Simonsen, og at Fólk­
aflokkurin fær ein, Vagnur 
Johannesen.

Tekniska nevnd:
Marin Katrina Frýdal
Levi Mørk 
Jákup Símun Simonsen 
Sjúrður Olsen
Annfinn Brekkstein

Her er tann broyting, at 
Javnaðarflokkurin missir 
eitt umboð, Hallu Samu­
elsen, meðan Sambands­
flokkurin fær ein, Annfinn 
Brekkstein.

Byggi- og býar
skipanarnevndin:
Levi Mørk
Elin Lindenskov

Jákup Símun Simonsen
Bogi Andreasen 
Jan Christiansen

Her er tann broyting, at Bogi 
Andreasen umboðar Fólka­
flokkin í staðin fyri Tjóð­
veldisflokkin, sum soleiðis 
missir ein. Jógvan Arge fer 
úr nevndini, og Jákup Sím­
un Simonsen kemur inn 
í staðin. Nú verður Levi 
Mørk úr Javnaðarflokki­
num formaður í staðin fyri 
Boga Andreasen.

Heilsu- og 
umhvørvisnevndin:
Elin Lindenskov
Marin Katrina Frýdal
Hammer Olsen
Jan Christiansen
Bogi Andreasen  

Her er eingin broyting í per­
sónum, men Bogi Andreasen 
umboðar nú Fólkaflokkin, 
sum fær einafturat, meðan 
Tjóðveldi missir ein.

Havnarnevndin:
Jákup Símun Simonsen
Maria Hammer Olsen
Halla Samuelsen
Vagnur Johannesen
Jan Christiansen

Her er tann broyting, at 
Tjóðveldi missir ein lim, 
meðan Fólkaflokkurin fær 
ein. Jógvan Arge og Levi 
Mørk fara úr nevndini, 
meðan Jan Christiansen 
og Halla Samuelsen eru ný­
vald.

Løgtings- og landsstýr­
iskvinnurnar fara allan 
oktober at bera smúkk­
ur við ljósareyðu sloy­
funi, sum kring allan 
heim er vorðin symbol­
ið upp á stríðið ímóti 
bróstkrabba. Tað sigur 
Krabbameinsfelagið í 
tíðindaskrivi.

– Á henda hátt vilja 
kvinnuligu landspoli­
tikararnir gera sítt 
til at stuðla søluni av 
smúkkum, sum Bót 
til Bata og Krabba­
meinsfelagið selja, 
fyri at savna pening 
til gansking í bróst­
krabba, sigur felagið. 

Smúkkurnar eru arm­
bond og hálsbond, sum 
Mikkalina Glas hev­
ur sniðgivið. Tær eru 
hondgjørdar, so eingin 
er heilt eins. 

Á sama hátt sum hvør 
kvinna, ið fær staðfest 
krabbamein, er egin, og 
hevur sína egnu søgu.

Smúkkurnar vera 
at fáa til keyps millum 
annað til bindiklubba­
kvøld í SMS 5. oktober 
og á Torginum í SMS 
fríggjadagin 7. oktober, 
á apotekunum og yms­
um sølubúðum kring 
landið.

Líggjas Olsen fer at spæla 
egnan og spildurnýggjan 

tónleik á konsertini í Tutli


